
 
 
 

 
 
 

 
 5تر 1 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه
 
 
 
 
 
 

AFGHAN GERMAN ONLINE 
http://www.afghan-german.com 
http://www.afghan-german.de  
 

 دهٔ نویسنده لزوماً نظر افغان جرمن آنلاین نمی باشد ی عق ،مسئوولیت متن و شکل بدوش نویسندۀ مضمون میباشد

 

 ۲۰۲۵/ ۰۴/ ۲۷             واسیلي میتروخین 
 ترجمه: رحمت آریا

 

 افغانستان کې  په کې جي بي
 (برخه مهتا)

 
د هغـۀ پیام بشپړ   "دغه تیلگرام مسکو ته ولـــٻــږۀ :    ۲۹نې وروسته د جولای د مــٻــاشتې په  ـایوانوف، امین سره له کت

ښکاري چې تره کي دغه کار په لوی لاس کړی   چې ما تره کي ته لــٻـږلی وو امین ته نــۀ دی ورکړ شوی. داسي  راپور

 ." تر څو امین ته وښیي چې د شوروي اتحاد لوری ورباندې ډٻــر حساب کوي

د شوروي اتحاد استازي او د افغانستان د دولت مشران په څرگنده له یو بل څخه بې زاره شوي ول. خپل سرۍ ئــې کولې 

او له استشارې پرته ئــې عمل کاوۀ. ددې حالت پایله دا شوه چې شوروي مشاورینو او متخصصینو ته لارښوونه وشوه  

ي. د کي.جي.بي د کړو فعالیتونو په هکله لا مفصل معلومات راټول  چې د افغانانو له پلوه دې د اخیستل شویو گامونو ا

مرستیالان وگومارل شول ترڅو د    تـنـهته پـیـنځه  دفتر  استازي  د  استازو شمــٻــره لوړه شوه او په خپله د کي.جي.بي.  

جاسوسي ضد، سرحدي ستونزې او د افغانستان د کورنیو چارو د وزارت چارې سمبال کړي.   –ضد، پوځي  –جاسوسۍ 

لومړني ټاکل شوي مرستیال ته دنده ورکړل شوه چې د استخباراتو د شعبې مسؤولیت واخلي، له دې سره د تحلیلاتو او  

د د کمونیست گوند سیاسي بـــٻــرو د  ز. کال د مارچ په مــٻــاشت کې د شوروي اتحا۱۹۷۹اطلاعاتو ډله رامنځته شوه. د 

شوروي اتحاد د کورنیو چارو د وزارت د ځانگړو متخصصینو په هکله چې د افغانستان د کورنیو چارو په وزارت پورې  

د تقرر په باب یوه ځانگړې پرٻــکړه صادره کړه. د افغانستان گڼ شمــٻــر وزارتونو   1اړوند ول، د جنرال ن.س.ویسیلکوف

ته بــٻـلابــٻـل پلاوي ولـــٻــږل شول چې افغانانو ته ارشادات وکړي. ددغو پلاویو په یوې ډله کې د کورنیو چارو د وزارت  

، او د شوروي اتحاد د کورنیو چارو د وزارت د پرسونل رئــیس الف.ی. 2د پرسونل عمومي رئـیس الف.ی.دروزدڅکي

 ته واستول شو. 4وو چې د مې او جون په مــٻــاشتو کې ژاندارمري 3ایلیین

 
1- General N.S. Veselkov 

2I.Y. Drozdetsky _    .کې د کې.جي.بي.    وزارت ی. دروزدڅکي دی چې د ختیځ جرمني د کورنیوچارو په  آد لیکوال یادښت: دی هماغه الف

د پلاوي په ډله کې د مخابراتو د مأمور په توگه ددسیسو او غیرقانوني کړنو په تور پړ گڼل شوی وو. د جرمني ملگرو په مرسته ئــې د  
.جي.بي.  شوروي اتحاد سوسیالیستي جمهوریتونو د کورنیو چارو وزارت شوکولوف ته  د گرانبیو توکو غټه شمــٻــره ولــٻــږله. میکلي، د کې

پلاوی ی. الف. فادیکین خبر کړ چې په دغې دسیسې کې ښکــٻـل جرمنان نیول شوي او محکمه به شي. دروزدڅکي په بیړه را وغوښتل شو  
خو ددې په بدل کې چې زندان ته ولوٻــږي او لاس ئــې ونیول شي، د شوروي اتحاد د کورنیو چارو په وزارت کې ومنل شو. شوکولوف  

 ل په رتبې کمیسار و ټاکــۀ.  نوموړی د جنرا
3 -A.I. [Ilyin], 

 ـ له ژاندارمري څخه د لیکوال موخه باید د افغانستان پولیس وي چې خلقیانو ورته د څارندوی وییکی غوره کړی وو. ژ  4

نو لپاره ننوتل.  د بــٻـلگې په توگه سلاکار  ـسلاکاران هڅاند او فعال ول. د ټولو وزارتونو په سوړو او چاودو کې د پلټ

وزیر اوسي او اقتصادي او مالي چارې د پلان له وزیر سره په گډه    "پردې تر شا "ویل چې دی غواړي د    5ن.ک گریچین 

پر مخ یوسي، نــۀ یوازې دا چې دی دې د پلان جوړولو مسؤول وي بلکه د پلان بشپړولو مسؤولیت دې هم ورسره وي، 

پرٻکړې   یعنې دا چې له وزیر سره دې په ټولو چارو کې گډ مسؤولیت په غاړه ولري. نوموړي وړاندیز وکړ چې ټولې

دې د ښکــٻــلو خواوو یعنې د وزیرانو او مشاورینو توافق ته مشروطې وي. د سیاسي بـــٻــرو غړي او د مالیــې چارو 

"دا وزارت دی، ملگري ملتونه خو نــۀ دي!"وزیر عبدالکریم میثاق پرځای نیوکه وکړه چې  
په څرگندې   تـنـهافغانانو دا غوښ  

نارضایتۍ او ان د اذیت په احساس سره ومنله. سلاکار ن.ک.گریچین وړاندیز وکړ چې په وزارتونو کې دې داسې دایمې 

کړي.   سمبال  چارې  اړوندې  وزارت  د  وکولی شي  وي چې  ئــې شوروي سلاکاران  غړي  کمیسیونونه جوړ شي چې 

له تاسو هیله کوم چې د افغانستان وزارتونو ته خپل بیروکراتیک چار چلند    "عبدالکریم میثاق بیا هم په معقولیت وویل :

مــۀ راوړئ. موږ په خپله پریمانه بیروکراسي لرو. له تاسو هیله کوم چې د وزیرانو ځای مــۀ نیسئ او ددوی دندې او 

و اجراأتو مسؤولیت ولري او  صلاحیتونه دغسی کمیسیونونو ته مــۀ لــٻــږدوئ. هر وزیر باید په خپل وزارت کې د ټول

"هـٻـڅ کمیسیون نه باید د وزارت ځای ونیسي.
  6 

د سلا کارانو ډلې پرٻــکړه وکړه چې میثاق بې اعتباره کړي. میثاق به په ډاگه په ژبوهنې ویل چې شوروي اتحاد باید د  

رشو مــٻــاشتو کې په هــٻــواد کې سوسیالیزم  پلی ٻـپه د  " افغانستان له ډیموکراتیک جمهوریت سره مرسته وکړي ترڅو  

د نښې او د شوروي د مرستو د شوني   (وابستگي)کي.جي.بي. دا څرگندونې په شوروي اتحاد پورې د تړل کــٻـدلو    "  کړي.

کال د جنوري په مــٻــاشت کې په مسکو کې د میثاق او د   .ز۱۹۷۹یا احتمالي بدنامولو لپاره زمینه جوړونکې وبللې. د  

افغانستان د مشرتابــۀ بې آبرویې ته، د دریمې نړۍ د هــٻــوادونو په سترگو کې لاره پرانیستل شوه. د افغانستان مشرتابــۀ 

و څخه دداسې منابعو  ته وویل شول چې میثاق په غیر منطقي او نامعقوله ډول د شوروي اتحاد له سوسیالیستي جمهوریتون

کړې وه چې افغانستان ئــې د جذب او هضم گــٻـډه نــۀ لري. د افغانستان مشرتابــۀ ته په ډاگه شوه   تـنـهاو امکاناتو غوښ

ــٻـزو لاندې راغلي ول او بله  دا چې میثاق د شوروي اتحاد پر وړاندې له دښمنۍ  چې دوی په ناخبره توگه د میثاق تر اغ

 ډک دریځ درلود او هم میثاق د مائـویستانو تر اغــٻـز لاندې وو. 

پر وړاندې ډٻــر زیږ او   8د وزیر او د انقلابي شوری د غړي غوربندي  د سوداگرۍ 7د مالـیــې د وزارت سلاکار زوتوف

 له سپکاوي ډک چلند وکړ.

 
5 -N.K. Grechin 

. امین افغانان هڅول چې له روسانو څخه هر څه وغواړئ ځکه ددۀ په وینا  "داشته آید به کار  "د لیکوال یادښت : افغان متل دی چې وایي  ـ     6

چې افغانستان ئـې روسیې ته نــۀ لري، له همدې کبله ده چې هغوی دلته    ئروسان به ئــې راکړي. روسانو ته د افغانستان اهمیت دوني ډٻـر د  "
 ." هر ډول قربانیو ته چمتو دي

7 -Zotov 
 ـ د مصحح یادښت: عبدالقدوس غوربندي، د غوایي د حکومت په لومړې کابینې کې د سوداگرۍ وزیر وو.   8

ز. کال په  ۱۹۷۸افغانانو هم په خپل وار د پوځي سلاکارانو د لیاقت او کفایت په هکله خپله نا آرامي څرگندوله. امین د   

له هغې  ".امین ویل :9نگه دره کې د پوځي عملیاتو په هکله غمجن او خپه ووـپای کې د ننگرهار د کامدیش د ولسوالۍ په ت

ورځې چې سلاکاربریاسکین د افغان سرتـــٻــرو سرمشري کوي افغان پوځ د انقلاب ضد بانډونو په ټکولو کې څرگنده  

اړخیز واک   او هر  په منځ کې پراخ  د مشرتابــۀ  افغان سرتـــٻــرو  د  ته  ده. موږ خو ستاسو سلاکارانو  ناوړتیا ښودلې 

او هغه افغان سرتــٻــري له کلکې سزا سره مخامخ کــٻـږي چې ستاسو د قوماندانانو د اوامرو په پلي کولو   ئرکړی دو

کې هر ډول تأخیر کوي. دا موږ ته ددې څرگندونه کوي چې ستاسو ټول سلا کاران اړین لیاقت او کفایت نــۀ لري. موږ 

.  ئدا ډول متجربو جنرالانو شمــٻــر په شوروي اتحاد کې ډٻــر دتجربه کارو جنرالانو ته اړتیا لرو او پوهــٻــږو چې د  

همداسې جنرالان  باید د افغان د وسلوال ځواک د سرتـــٻــرو جگړه ییزه وړتیا لوړه بوزي او هغه تجارب دې ورته ورکړل 

   "شي چې د شوروي اتحاد سرتــٻــرو د جگړو پر مهال تر لاسه کړي دي.

 "پرته له هغې ، موږ ته به ډٻــره گرانه وي چې ستاسو له جنرالانو سره په دې ډول چلند وکړو.  "امین ټینگار وکړ : 

ستاسو له اوسني مشر سره کار کول گران دي او مرستیال ئــې    "ته وویل،    10امین گوریلوف ته په نغوتې، جنرال زپلاتین 

   "لري. جدي تصمیم نیولو وړتیا نـــۀ هــٻـڅ د 11خرامچینکو 

 12شوي ول. افغان ایجنټ رکاس/ رقاص  ۀپه شوروي اتحاد کې د رښتوني ژوند له ستونزو څخه د افغانانو زړونه هم ساړ

. کله چې ددۀ میرمن په مسکو کې د بوتکین په روغتون ئوویل چې دی په خپله په شوروي اتحاد کې د بډو اخیستلو شاهد د 

او بډو هیله درلودله بلکه د درملنې په چاره   سوغاتونو کې بستري وه نــۀ یوازې ډاکټرانو او نورو کارکوونکو ور څخه د 

 کې ئــې خنډ او ځنډ هم رامنځته کاوۀ. 

ه. د شوروي اتحاد د کمونیست  لشوروي لوري ته هم نارضایتۍ ډٻـرې وې خو دغو نارضایتو ته بله بڼه ورکول کــٻــد 

گوند مرکزي کمیټې ته په مستعار نوم د کوم ناپــٻــژندل شوي سړي له لوري یو لیک راغی. په لیک کې ویل شوي ول  

چې د سفیر پوزانوف، پوځي سلاکار گوریلوف او د کي.جي.بي. د مــٻــشــتې څانگې مشر اوسادچي ډله، د داړه مارانو  

عا شوې وه چې دوی درٻواړو د گوند تگلار د خپلو شخصي او د مسلکي ارتقاء د ملاحظاتو پر بنسټ  یوه ډله ده. په لیک اد 

سرچپه کړې،  د سفارت شتمني ئـې لوټ کړې او ځانونه ئــې شتمن کړي دي، زښته ډٻره مستي کوي او د عیاشۍ او 

یکونه او لاسوندونه لیکي، مفتشین نیشه . په سفارت کې پوځي اتشه او قونسلان غلط لئبدلمنۍ ډک ژوند ئــې خپل کړی د

، او له شوروي او افغان متخصصینو څخه  ئبډې اخیستل دود گرځــٻــدلی د  .کوي او د بډو د ورکړې وړاندیز ورته کوي

په وچ زور تحفې او بډې اخیستل کــٻــږي. هغه گوندي فعال چې د شوروي اتحاد د مرکزي کمیټې له پلوه توظیف شوی 

او هغه کسان چې ورسره همکاري نــۀ کوي نو باید شوروي اتحاد ته بــٻــرته تگ    ئوو هغــه هم په پیسو ټولولو بوخت د

 
د نورستان د ولایت یوه ولسوالي ده. لیکوال ان د ننگرهار نوم    ـ لیکوال د کامدیش ولسوالي د ننگرهار ولسوالي بولي حال دا چې کامدیش    9

. روسان د  ئلیکی د  Nangarakharskپه انگریزۍ سم نــۀ دی لیکلی. دۀ د ننگرهار نامــۀ ته روسي بڼه ورکړې او هغه ئــې ننگرخارسک 

 اړوي. ژ (خ)توري په  (ح)او   (هــ)
 ز. وروسته د افغانستان د وسله وال ځواک لوی سلاکار ۱۹۷۸یادښت: تورن جنرال واسیلي پ زپلاتین له   د مصححـ   10

11 -Khramchenko 
 د مصحح یادښت: گیلاني باختري ، د داؤود په رژیم کې د کرهڼې وزیر. ـ   11

 5تر 4 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه
 
 
 
 
 

  " او غچ دواړو ته سترگې په لار وي. د لیک لیکوال د داؤود پر وژنې ډٻــر خواشینی وو او څرگنده کړې ئــې وه چې

 اوهم ئــې د افغانستان نوي مشرتابــۀ ته پریمانه سپکې سپورې ویلي ول.  "داؤود د هډوکو تر مغزو پورې زموږ سړی وو

 لگه ئــې دا ده :   ــٻـپوځ د خپلې انترناسیونالیستې دندې د تر سره کولو په لړ کې خپل پوځي دسپلین له لاسه ورکړی وو. ب

شوروي ژباړونکو د خپل فراغت   تـنـوفرقې کې څلورو    ۲۵د خوست په ښار کې د    ټېـنــٻـ  ۲۱ز. کال د جون په  ۱۹۷۹د  

، د سرحد ساتلو د  13په ویاړ یوه مــٻــلمستیا جوړه کړې وه. د میلمنو په ډله کې د فرقې د استخباراتو رئــیس ډگرمن کالینن

گوروفس  رئــیس  د  14سرتــٻــرو  سیمینچنکو   ۵۹،  ن.س.  جگړن  بولندوی  لــٻــوا  بولندوی   15توپچي  فرقې  د  او 

هم بلل شوي ول. په کافي اندازې شراب راوړل شوي ول او هر چا پیالې گړنگولې. هماغسې چې کله  16ن.الف.کروس

ږي، دلته هم له نیشې وروسته شخړه رامنځته شوه او  رامنځته کــٻـناکله له شراب څښلو وروسته هر چــٻــرې پــٻــښې  

خبره د فحاشۍ مسابقې ته واوښتله. لومړي بریدمن صادقوف چې یو وزبیک وو همداسې یوه شــٻــبه د خپل ډک زړۀ د  

خولو  غوټو د راسپړلو لپاره مناسبه شــٻــبه وبلله. صادقوف چې د خپلې غیر دقیقې ژباړې په هکله ئــې د خپلو مشرانو له  

څخه د نــۀ اورٻــدنگ او نــۀ وینگ سپکې سپورې اورٻــدلې وې، له ډٻرو  وختونو را په دٻخوا ئــې ددوی په زهرو لړلې  

، سلاکارانو ته ئــې سپکې سپورې پــٻــل کړې. په دې  ئخبرې زغملې وې. اوس نو چې صادقوف زښت ډٻــر قهرٻدلی د 

ئــې وکړ. دریم بریدمن مالولتکین و کولی شول  لړ کې صادقوف یو ماشین گڼی   تر لاسه کړ او د غچ اخیستلو گواښ 

 صادقوف بې وسلې کړي او بلې خونې ته ئــې بوزي. صادقوف هلته بیدۀ شو.  

یو ساعت وروسته صادقوف له خوبه را پاڅــٻــد او د نوکریوال خونې ته په ډٻــر قهر ورغی : صادقوف نوکریوال ته په   

او بیا ئــې په    "تاسو فکر کوئ چې له خپل هــٻــواد څخه دفاع کوئ؟ هو؟ نه؟ تاسو ټول خائـینان یاست!  "لوړ غږ وویل  

داسې سپکو سپور پــٻــل وکړ چې قلم ئــې د ویلو توان نــۀ لري. هغه څه چې هوښیار ئــې د تفکر په ټال مومي، مست 

هڅه وکړه چې    19او کوستین  18، ریباچینسکي 17ئــې له خولې راباسي. حاضر کسان سخت و بــٻــرٻدل. افسرانو کیسلییوف 

ورسره دلیل ووایي او آرام ئــې کړي. هغوی صادقوف بلې خونې ته بوت. خو یو ساعت وروسته صادقوف بیا له ماشیندار  

سره را ښکاره شو. لا تر دې دمه هم د هغــۀ له خولې د ودکا بوی راتــۀ. په دالان کې ئــې ډزې پــٻــل کړې او بیا دباندې  

او یو افغان سرتـــٻــری ټپیان   20ډزې وکړې. په دې لړ کې سیمینچینکو ووژل شو او مالولتکینووت او هرې خوا ته ئــې  

 شول. 

 
13 -Lieutenant-Colonel Kalinin 
14 -Gorofes 
15 -Major N.S. Semenchenko 
16 -N.A. Krus 
17 -Kisiliev 
18- Ryabchinsky 
19- Kostin 
20 -Maloletkin 

ته په خواشـینۍ خبر ورکړ، ورپسې د خبر لړۍ د بولنې  21لــٻــوا مشرانو د پوځ د لوی سلاکار مرستیال س.پ.توتوشکین 

کورنۍ ته خبر ورکړ شو او ورته وویل شول چې نوموړی د انترناسیونالیستي   نیو کړیو ته ورســٻــد. د سیمینچینکوـپورت

 دندې د تر سره کولو پر مهال په اتلولۍ ووژل شو. 

 

 

 نور بیا 

 

 د سپتمبر د مـٻـاشتې کودتا  – ۳

 ل کال د وږي مــٻــاشت ۱۳۵۸

 د حفیظ الله امین سل ورځنۍ واکمني 

 

 

 

 ک لین  :قدرمنو لوستونکو! د ښاعلی رحمت آریا د آرشیف

 
21- S.P. Tutushkin 

